
EGLWYS BRESBYTERAIDD CYMRU
STRATEGAETH AR GYFER Y DYFODOL

[Fis Tachwedd y Ilynedd, teledwyd rhaglen deledu ar S4C a ddangosai cryn
wrthwynebiad yng nghefn gwlad Ceredigion i'r polisi a fabwysiadwyd gan
Eglwys Bresbyteraidd Cymru o uno grwpiau o eglwysi bychain ac yna cau
a gwerthu nifer o adeiladau na fyddai eu hangen bellach ac a fyddai'n
gostus iawn i'w cadw a'u cynnal. Ymhlith y rhesymau dros y polisi oedd y
gred mai pobl nid adeilad yw hanfod eglwys ac mai gwastraff anghyfrifol ar
adnoddau prin ariannol a dynol fyddai ymdrechu i gadw pob capel a godwyd
yn y ddwy ganrif ddiwethaf i wasanaethu cymdeithas sydd wedi newid a
symud gymaint. Yn erbyn y polisi, dadleuwyd y byddai diddymu capeli yn
lladd cymunedau bychain ac na fyddai'r gost o'u cadw mor uchel ag yr
honnid.

YnyrerthyglganlynolymaeYsgrifennyddCyffredinol Eglwys Bresbyteraidd
Cymru yn gosod allan y rhesymau a arweiniodd at lunio'r strategaeth a
fabwysiadwyd gan yr Eglwys. Go/.J

Amcan y Strategaeth yw rhyddhau adnoddau sydd wedi'u clymu mewn
adeiladau y gellid eu hepgor i ddiogelu a chryfhau'r eglwysi fydd yn parhau.
Y nod yw sefydlu rhwydwaith o Ganolfannau Cenhadu ac Addoli yn
enwadol ac mewn cydweithrediad ag enwadau eraill.

Trefnwyd i dirfesurwyr siartredig wneud arolwg i gyflwr adeiladau'r
Cyfundeb ac o ganlyniad darganfuwyd fod y sefyllfa'n argyfyngus.
Amcangyfrifir y byddai angen o leiaf £35 miliwn i'w hadfer i gyd i gyflwr
boddhaol. Er waethaf hyn, pwrpas y Strategaeth yw troi argyfwng yn gyfle
i osod sail newydd a chadarn i ddatblygu a chryfhau y dystiolaeth
Gristnogol yn y gymuned leol, drwy sianelu cymaint ag sy'n bosibl o
adnoddau mewn arian, amser a phobl o gynnal adeiladau i genhadu. Felly


